
 

 

BIRIKETAKO TRONBOENBOLISMOA duten pazienteentzako informazioa 

 

Biriketako tronboenbolismoa izan duzu, eta, horregatik, ospitalean egon behar izan duzu egun 

batzuetan. Logikoa denez, gaixotasun honi buruz zerbait jakin nahiko duzu. 

 

Biriketako Embolia ere deitzen zaio gaixotasun horri; odolbildu (tronbo) bat edo batzuk odol-

korronteak arrastaka eramanda biriketako arterietan sartuta geratu arte bidaiatzen dutenean 

gertatzen da, ibai bateko korronteak herrestan eramandako zuhaitz enbor bat zubi baten begian 

geldituko balitz bezala. 

 

Gehienetan, odolbildu horiek sortu diren hanketako zainetatik datoz, eta, askotan, biriketako 

lehen sintomak izan ondoren, ohikoa da oraindik hanketan koagulu gehiago geratzea askatu 

eta odol-korrontearekin “bidaiatzeko” zain. Horregatik, lehenengo egunetan ohetik altxatzea 

ere debekatu egiten dizuegu, tratamendua guztiz eraginkorra izan arte. 

 

Eman zaion tratamendua koagulazioaren kontrako substantzia bat da, odola ez dadin “lodi” 

izan eta koagulu gutxiago sor ditzan. Lehenengo egunetan injekzio bidez ematen da, eta 

gainerako egunetan pilula moduan. Tratamenduaren iraupena aldakorra da kasu bakoitzean, 

baina gutxienez 3 hilabete luzatu behar da. 

 

Sendatzea ia beti erabatekoa da, inolako ondoriorik gabe, baina lehenengo 3 hilabeteen 

ondoren zalantzarik izanez gero, dagozkion probak egingo dizkizugu. 

 

Denbora horretan, eman zaizun SINTROMari buruzko informazio-dokumentuan adierazten 

zaizkizun gomendioei hertsiki jarraitu beharko diezu, bestela konplikazio garrantzitsuak izan 

baititzake. 

 

 

 

 

 

Berrikus..:2021 martxoa        IO-PNEUMOLOGIA-07 

Zalantzaren bat baduzu, galde iezaguzu alta hartu aurretik edo azterketara joaten zarenean. 


